
Халкь хкажай шаир халкьдини хкажзава
Майдин варз, неинки гатфарин, 

гьакIни йисан виридалайни гуьзел, 
хъсан, гьар са касдик шадвилин гьиссер 
кутазвай, тIебиатдал чан акьалтзавай 
варцарикай сад я. И варз суварралди, 
лишанлу вакъиайралдини девлетлу я. 
Абурун арада Дагъларин уьлкведа ва 
вичиз гьахълудаказ «Шииратдин Мек-
ке» лугьузвай Агъа-СтIалрин хуьре гьар 
йисан 18-майдиз махлукьатдин еке иш-

тираквал аваз къейдзавай Дагъустан-
дин халкьдин шаир, ХХ асирдин Гомер 
СтIал Сулейманан Шииратдин йикъари 
кьетIен чка кьазва. РикIел хкиз кIанзава 
хьи, и сувар 1969-йисалай, яни чIехи 
шаирдин 100 йисан юбилей къейддайла, 
арадал атайди я. Ам, гьакъикъатдани, 
неинки Шииратдин, гьакIни вири халкь-
дин сувариз элкъвенва.

Гьайиф хьи, вахтунин са бязи зид-
вилери, гуьзлемиш тавур крари-вакъ-
иайри инсанрал чпин «шартIарни» 
илитIзава. ИкI, вири дуьнья къарсурай 
коронавирусдин азар себеб яз алатай 
йисуз СтIал Сулейманан Шииратдин 
сувар тухуз хьанач. Алай йисузни Су-
лейман-Стальский районда и сувар Ро-
спотребнадзордин истемишунрал амал 
авуналди, тайин кьадар инсанрин иш-
тираквал аваз, тухуниз мажбур хьана.

Расул Гьамзатова лагьайвал, «Чна 
Сулейман ваъ, Сулеймана чун хкажна, 
дуьньядиз машгьурна!». Мадни са фи-
кир важиблу я: «Сулейманаз чун ваъ, 
чаз ам артух герек я…». Аквазва хьи, 
къе халкьди чIехи шаирни хкажзава.

… 2021-йисан 18-май.  ЧIехи шаир-
дин, ХХ асирдин Гомеран Шииратдин 
суварин мярекатар Сулейман-Сталь-
ский районда 10-дан зураз райондин 
Кьил Нариман Абдулмуталибова, рай-
ондин депутатрин Собранидин пред-
седатель Штибег Мегьамедханова, 
райадминистрациядин Кьилин 1-заме-
ститель Лацис Оруджева, райадмини-
страциядин крар идара ийизвайди тир 
Рамазан Абдулазизова, жавабдар маса 
работникри, яратмишдай интеллиген-

циядин векилри Кьасумхуьруьн май-
дандал алай паркуна СтIал Сулейманан 
памятникдал цуькверин таж (венок) ва 
цуьквер эцигунилай башламиш хьана. 
Анал Кьасумхуьруьн 1-нумрадин юкь-
ван школада кIелзавайбур, школьный 
формаяр алаз ва гъилера цуьквер аваз, 
гьуьрметдин къаравулда акъвазнава, 
зуьрнечийри милли авазар язава.

Школада кIелзавайбуру ва Кьасум-

хуьруьн 1-нумрадин аялрин бахчада 
тербия къачузвай бицIекри чпин рикI 
алай шаир СтIал Сулейманан шиирар 
хуралай кIелна.

Са 15-20 декьикьадилай райондин 
гьакимар, яратмишдай интеллигенция-
дин векилар ЦIийи Мамрачрин хуьруьн 
кьилихъ СтIал Сулейманаз эцигнавай 
памятникдин патав гвай рекреацион-
ный майдандал рекье гьатна. Инал абур 
Герейханован хуьруьн 1-нумрадин юкь-
ван школада кIелзавайбуру цуькверин 
кIунчIар вугуналди шаддиз къаршила-
мишна. Райондин администрациядин 
жавабдар работникри СтIал Сулейма-
нан памятникдал цуьквер эцигна.

Школьникри ХХ асирдин Гомер 
СтIал Сулейманан шиирар кIелайдалай 
ва рикIел аламукьдай шикилар ягъ-
айдалай гуьгъуьниз, райондин гьаки-
мар «Шииратдин Меккедиз» – Агъа-
СтIалдал рекье гьатна.

Пакаман сятдин 11 тамам хьайила 
райондин делегация ва патарилай атан-
вай багьа мугьманар Агъа-СтIалдал 
Сулейманан КIвал-музейдин вилик 
квай, гуьрчегдаказ пайдахралди, ша-
раралди, плакатралди безетмишнавай 
майдандал кьиле хуьруьн поселенидин 
администрациядин кьил Низами Абду-
рагьманов ва шаирдин КIвал-музейдин 
директор, Дагъустан Республикадин 
культурадин лайихлу работник Лидия 
Стальская аваз хуьруьн активди ва 
школьникри цуькверин кIунчIар вугу-
налди къаршиламишна. Анал кьавалри 
зуьрнейрай язавай милли авазри мя-
рекатдин иштиракчийрин гуьгьуьлар 

мадни шадарзавай.
Райадминистрациядин жавабдар 

работникри, мугьманри, яратмишдай 
интеллигенциядин векилри КIвал-
музейдин вилик квай СтIал Сулей-
манан памятникдал цуьквер эцигна, 
рикIел аламукьдай шикилар яна.

КIвал-музейдин вилик квай майдан-
дал РФ-дин ва Дагъустан Республика-
дин пайдахри лепе гузва. Музейдиз ва 
адахъ галай гуьзел багъдиз гьахьзавай 
варарин кьилелай «Добро пожаловать, 
дорогие гости!», «Сулейман-Сталь-
ский: поэтический майдан» гафар 
кхьенвай баннерар янава.

КIвал-музейдихъ галай чIехи, гуьр-
чег багъ, ана хъуьрез-рахазвай инса-
нар акурла, гуьгьуьлар шад, къе зурба 
сувар авайди якъин жезва. ЦIийи хъу-
вунвай багъда инсанар къекъведай тро-
туарар тухванва, тIваларикай адан къе-
рехар тирвал жугъунар хранва, инсанар 
ацукьдай чкаяр ва скамейкаяр эцигна-
ва, багъ ва инсанар къекъведай чкаяр 
ишигълаван ийидай лампаяр, багъ-
дин кьилихъ лацу къванерикай гьамга 
хьтин къайи яд авахьзавай булах эциг-
нава. Гьа и багъда инал-анал ва СтIал 
Сулеймана шиирар теснифиз хьайи ха-
трут тарцин кIаник гъвечIи «майданар» 
туькIуьрнава, анрал школьникри чIехи 
шаирдин шиирар кIелунай конкурсар 
тешкилнава.

Суварин шадвилин асул мярекат 
КIвал-музейдин вилик квай, гуьрчегдиз 
безетмишнавай «Шииратдин майдан-

дал» кьиле фена.
СтIал Сулейман хайи йикъан ва Ши-

иратдин йикъарин суварин мярекат ачу-
хунин сифте гаф райадминистрациядин 
Кьилин 1-заместитель Лацис Оруджев 
рахана. Ада муниципальный райондин 
Кьил Нариман Абдулмуталибован, рай-
ондин Собранидин депутатрин, адми-
нистрациядин ва кьилди вичин патай 
мярекатдин иштиракчийриз ва вири 
районэгьлийриз СтIал Сулейман хайи 
югъ ва Шииратдин сувар рикIин сид-

кьидай мубаракна, шаир, чIалан зурба 
устад, камалэгьли яз, Сулейманан лай-
ихлувилер къейдна. Кьилди къачуртIа, 
Лацис Оруджева лагьайвал, СтIал Су-
лейманан тIварунихъ галаз неинки 
лезгийрин, гьакIни вири Дагъустандин 
литература кIвачел акьалтун, вилик 
фин алакъалу я. Чаз, къенин аямдиз, 
чIехи шаир лезгивилин, инсанвилин, 
дуствилин, ватанпересвилин ва мадни 
гзаф хъсан терефрин ибрет я, СтIал 
Сулейманан шииратдин гьамгадин ми-
хьи, сеслу булахдин дад чи халкь па-
талди гьамишанда руьгьдин мелгьем 
яз амукьда. Шаир хайи 18-майдин югъ 
гьам Лезгистанда, гьам Дагъустанда 
шииратдин суварин йикъаз, адан гуь-
зел жавагьиррал рикI алайбур кIватI 
жезвай Агъа-СтIалар «Поэзиядин Эл-
лададиз» элкъвезва. Са рахунни ала-
чиз, Сулейман асирра амукьдай шаир 
я, адан эсерарни виш йисара инсанрин 
рикIера амукьда. Яшамишрай чIехи 
шаирдин поэзия, яшамишрай Сулей-
манан халкь!

Райадминистрациядин Кьилин 1-за-
меститель Лацис Оруджева вичин куь-
руь, амма маналу рахунар СтIал Су-
лейманан «Дербентдиз» шиир хуралай 
кIелуналди акьалтIарна.

Лацис Оруджеван тебрикдин ке-
лимайрилай гуьгъуьниз мярекатдин 
иштиракчийри фонограммадай СтIал 
Сулейманан сесинихъ яб акална, ада 
«Съезддиз» шиир кIелна.

Дагъустандин халкьдин шаир СтIал 
Сулейманан уьмуьрдин ва яратмишун-
рин рекьерикай райадминистрация-

дин культурадин отделдин начальник, 
Дагъустандин халкьдин шаир Майру-
дин Бабаханова гегьенш ва итижлу ра-
хунар авуна, чIехи шаирдин устадвал, 
камаллувал, инсанвал къалурзавай хей-
лин вакъиаяр рикIел хкана.

- Чна тарихдиз, халкьдин культу-
радиз вил вегьейтIа, чаз аквада хьи, 
гьар са девирда вичел мешреб гъайи, 
кьетIен бажарагъдин инсанар хьайиди 
я, - лагьана Майрудин Бабаханова. – 

СтIал Сулейман лагьайтIа, ХХ-асирда 
лезги халкь, Дагъустан патални аламат-
дин, кьетIен бажарагъдин инсан хьана. 

Максим Горькийди адаз ХХ асирдин 
Гомер лагьана тIвар гунни дуьшуьшдин 
кар туш. СтIал Сулейманан шаирвилин 
алакьунриз, камаллувилин дережадиз, 
инсанвилиз Эфенди Капиева, Борис 
Постернака, Михаил Шолохова, Петр 
Павленкоди, Владимир Луговскойди, 
Николай Тихонова, Агьед Агъаева ва 
машгьур маса ксари еке къимет ганва. 
Зурба шаир Советрин Союздин гьар са 
пипIе машгьур тир. Сулеймана вичин 
шиирра гьа вахтарин вакъиайриз гьакъ-
икъи къимет гана. Адаз гзаф мисалар, 
кьисаярни чидай, ам чIалан, гафунин 
халис устад тир. Вич кIел-кхьин тий-
ижир кесиб итим тиртIани, Сулеймана 
вичин намусдик хкIадай гьич са цIарни 
кхьейди туш. Мадни, шаирдин кьис-
метни регьятди хьана лугьуз жедач. 
Ам Советрин гьукуматдиз акси къалу-
риз, къундармаяр туькIуьриз алахъай 
ксарни хьайиди я. Садавайни шаирдик 
тахсир кутаз хьанач. Гьакъикъатда-
ни СтIал Сулейман вичин Ватандин, 
халкьдин шаир хьайиди я. Халкь амай 
кьван Сулейманни амукьда, Ватандин, 
халкьдин шаир яз!

Сулейманан Шииратдин йикъарин 
шадвилин мярекат райондин яратмиш-
дай интеллигенциядин векилри чIехи 
шаирдиз бахшна кхьенвай шиирар 
кIелуналди давамарна.

Гуьгъуьнлай концертдин чIехи про-

грамма къалурна. Ам мярекат кьилелай 
эхирдалди устадвилелди тухвай маш-
гьур культработник Ярагьмед Ярагьме-
дова, Дагъустан Республикадин лайихлу 
артист Омар Меликова ва культурадин 

дворецдин солист Эрзиман Османова 
СтIал Сулейманан «Билбил» мани тама-
маруналди башламиш хьана.

Мярекатдин иштиракчийриз гьакIни 
Зугьраб Мегьамедова («Шаир Сулей-

ман» мани), Тофик Мегьамедова («Ма-
рият»), Азим Ризаева («Фяле»), Агъа-
СтIал-Къазмайрин юкьван школадин 
8-классдин ученица Ханум Агъамирзо-
евади («Сулейман буба») лагьай манияр, 
шаирдин кIвал-музейдин директор Ли-
дия Стальскаядин хтул, Агъа-СтIалрин 

юкьван школадин 2-классдин ученик 
Аслан Мамедова хуралай кIелай СтIал 
Сулейманан «Жедай туш» шиирни та-
машачийриз гзаф бегенмиш хьана.

СтIал Сулейманан КIвал-музейдин 
директор, ДР-дин культурадин лайихлу 
работник Лидия Стальскаяди Шиират-
дин йикъарин мярекат тешкилунай ва 
тухунай райондин Кьил Нариман Аб-
дулмуталибоваз, гьакIни мярекатдин 
иштиракчийриз чухсагъул лагьана.

                  *** 
Дагъустандин халкьдин шаир СтIал 

Сулейманан Шииратдин йикъарин сер-
гьятра аваз культурадинни шадвилин 
мярекатар гзаф хуьрерин культурадин ва 
образованидин идарайрани кьиле фена. 
Абурукай чаз агъадихъ куьрелди суьгь-
бет ийиз кIанзава.

ИкI, Агъа-СтIалрин юкьван школада 
«СтIал Сулейманан поэзиядин йикъар 

лишандик кваз кIелзавайбурун арада 
музыкадинни шииратдин конкурс кьиле 
тухвана. Адан нетижада 1-чка Сараха-
лум Гьамзатовади, 2-чка Хакима Ми-
римовади ва 3-чкани Мая Агьмедовади 
кьуна.

Школадин библиотекада «СтIал Су-
лейманан Шииратдин йикъар» стенд ва 
«ГъвечIи халкьдин чIехи шаир» ктабрин 
выставкани акъуднавай.

                          *** 
СтIал Сулейманан 152 йис тамам 

хьуниз талукьарна Эминхуьруьн библи-
отекада тухвай мярекатда школадин му-
аллимри, кIелзавайбуру, чкадин шаирри 
иштиракна. Анал библиотекадин заве-
дующий Алла Буржалиевади, муалли-
мар тир Жейран Мирзоевади, Гуьлхалум 
Наврузовади чIехи шаирдин уьмуьрдин 
ва яратмишунрин рекьикай рахунар аву-
на, школада кIелзавайбур тир Селминат 
Кьасумовади, Хадижа Бремовади Су-

лейман бубадиз бахшна кхьенвай шии-
рар кIелна, гьевескар Раижат Жигерова-
ди «Билбил» мани лагьана.

Библиотекада СтIал Сулейманан 
ктабрин выставка, шикилрин стендни 
акъуднавай.

                          *** 
Зизикрин хуьруьн библиотекада 

«СтIал Сулейманан уьмуьр ва ярат-
мишунар» темадай тухвай мярекатда 
4-5-классра кIелзавайбуру иштиракна. 
Библиотекадин заведующий Закират 
Мегьамедовади СтIал Сулейманан ярат-
мишунрикай метлеблу рахунар авуна, 
школьникри чIехи шаирдин ва адаз бах-
шна чпи кхьенвай шиирар кIелна.

Библиотекада «Вун гьамиша халкь-
дин рикIе сагъ жеда СтIал Сулейман» 
ктабрин выставкани акъуднавай.

                      *** 
СтIал Сулейманан 152 йисаз та-

лукьарна Курхуьруьн библиотекада 
«Халис халкьдин шаир» лагьана ли-

тературадин мярекат тухвана. Анал 
библиотекадин заведующий Элина 
Саругълановади СтIал Сулейманан 
яратмишунрикай рахунар авуна, школа-
да 6-классда кIелзавайбуру СтIал Сулей-
манан шиирар хуралай кIелна, манияр 
лагьана.

Библиотекада шаирдин ктабрин вы-
ставкани акъуднавай.

                           *** 
Сулейманан Шииратдин йикъарин 

сергьятра аваз Кьасумхуьруьн 3-нум-
радин аялрин бахчада (заведующий 
– Раиса Аминова) тербия къачузвайбу-
ру СтIал Сулейманан мемориальный 
КIвал-музейдиз экскурсия тешкилна. 
Музейдин къуллугъчийри Сулейман бу-
бадикай авур ихтилатри ва музейда авай 
экспонатри бицIекриз еке таъсир авуна.

Текст кхьейди ва шикилар ягъай-
ди Хазран Кьасумов я

Музейдин ктабдай

                                                                                 Туристы из Минска. 10.VII.1979 г. 

                                                                              Туристы из Ленинграда.18.08.1981г.

Туристы из Ленинграда, Курска, Полтавы, Новосибирска, Казани, Рязани, 
Магнитогорска, Саратова 26.08.80 г.

                                                                    Туристы со своими детьми. 5 июля 1980г. 

Генеральный прокурор СССР Сухарев.

                                                                                                         г. Березники. 6.VI.81г.

                               Генерал-майор М.Шайдаев 22 августа 1976 г.

                                        Предс. Госкомиздата РСФСР, депутат Верховного Совета
                                                                                 РСФСР И.В. Свиридов 2.VI. 1978г.

                                                                          Группа из 30 человек. 18 марта 1979 г.

       Райондин уьмуьр: мярекатар ва лишанлу вакъиаяр

  Гьукуматдин комиссия – районда
Алай йисан 17-майдиз ДР-дин Кьилин везифаяр вахтуналди тамамарзавай Сер-

гей Меликован тапшуругъдалди Дагъустандин Кьилин ва Гьукуматдин Админи-
страциядин руководителдин куьмекчи Ражаб Идрисов ва ДР-дин Халкьдин Со-
бранидин депутат Сафидин Мурсалов кIвалахдин рекьяй Сулейман-Стальский 

райондиз атана, абуру районда COVID – вакцина ягъунин кIвалах кьиле физвай 
гьал ахтармишна. И месэладиз абур райондин Кьил Нариман Абдулмуталибовахъ 
галаз кьиле фейи гуьруьшдал килигна. Гуьруьшда гьакIни райадминистрациядин 
Кьилин заместителри, райондин центральный больницадин кьилин духтур Жафер 
Къурбанисмаилова иштиракна.

Нариман Абдулмуталибова ва Жафер Къурбанисмаилова къейд авурвал, рай-
онда коронавирусдин аксина рапар ягъунив 2021-йисан январдин вацран эхирра 
эгечIна. И девирда ЦРБ-ди пуд сеферда 1208 дозадин кьадарда аваз «Гам-Ковид-
Вак» вакцина къачуна, сифтегьан раб 1047 касди, кьве рабни 726 касди янава. Сан-
лай къачурла, районда 17852 касди коронавирусдин аксина рапар ягъун лазим я. 
Рапар ягъун давам жезва.

Жафер Къурбанисмаилова алава хъувурвал, ЦРБ-дин медработникри, агьалий-
риз регьятвал хьун патал, хуьрериз фена рапар ягъунин кIвалахни тешкилнава. 
ИкI, духтурри ЦIийи Макьарин, КIварчагърин, Агъа-СтIалрин, Цмуррин, Эмин-
хуьруьн поселенийрин администрацийра и кIвалах тешкилна.

Райондин Кьил Нариман Абдулмуталибова къейд авурвал, районда коронави-
русдин азар чкIунин вилик пад кьун патал тайин кIвалах тухузва. Важиблу и кар-
дик меценатри, кьилдин организацийрини лайихлу пай кутазва. Республикадин 
Оперативный штабдин къарардалди райондин центральный больницадиз компью-
терный томографни чара авуна. Адан кьилдин дарамат эцигун патал муниципаль-
ный къуллугъчийри, жуьреба-жуьре организацийрин работникри ва меценатри 
саки 3 миллион манат пул кIватIна. Дараматда къенепатан кIвалахар тухун ва та-
даракар къачун патал 3 миллион манат пул республикадин бюджетдайни ахъайна. 
Объект мукьвара ачухдайвал я.

Гьукуматдин комиссиядин векилар тир Ражаб Идрисов ва Сафидин Мурсалов 
районда коронавирусдиз акси рапар ягъунин кIвалах тешкилнавай гьалдилай рази 
яз амукьна.

 Гьазурлухвилин гьал ахтармишна
Райондин Кьил Нариман Абдулмуталибован председателвилик кваз кьиле фейи 

совещанидал ЖКХ-ди алатай йисан зулунни хъуьтIуьн вахтунда авур кIвалахдин 
нетижаяр кьуна ва 2021-2022-йисарин чими ийидай сезондиз гьазурвилер акунин 
месэладиз килигна.

И месэладай АС-дин ва ЖКХ-дин отделдин начальникдин заместитель Ших-
загьир Гьажимурадов рахана. Ада къейд авурвал, хуьрерин вири поселенийра 
агьалияр, образованидин, культурадин ва маса социальный объектар эквералди, 
газдалди, чимивилералди таъминарунин рекьерай герек вири кIвалахар кьилиз 
акъудна. Медицинадин 40 объектдикай анжах 23 объектдиз газ тухванва, амай 
объектар пичера цIай хъийидай кIарасралди таъминарна. Анагар газдалди ва экве-
ралди таъминарун патал хуьрерин территорийра экверин линияр, 170-далай виниз 
газдин шкафар ремонт хъувуна, КТП-яр эцигна.

Рекьер ремонт хъувунин ва къайдада аваз хуьнин рекьерай райондин 32-нумра-
дин ДЭП-дини тайин кIвалах тухвана… 

Совещанидал алай месладай чпин фикирар ва теклифар гваз Кьасумхуьруьн ва 
Герейханован АСП-рин кьилер тир Далгат Бабаев ва Руслан Алдыров, УМИЗ-дин 
директор Назир Гьасанов, КIварчагърин АСП-дин кьилин заместитель Рашид Эсе-
дулаев, райадминстрациядин финансовый отделдин начальник Магелан Рагьимов, 
ЕГС-дин старший мастер Славик Зейдулаев, Кьасумхуьруьн РЭС-дин кьилин инже-
нер Марат Шамхалов, ДЭП-дин начальник Икзам Бремов ва маса юлдашар рахана.

Кьилди къачурт1а, РЭС-дин кьилин инженер М. Шамхалова лагьайвал, агьали-
яр атIунар авачиз эквералди таъминарунин рекьяй вилик хъувуна кIанзавай месэ-
лаяр гзаф кума. Абурни федеральный ва республикадин дережада гьялун чарасуз 
я.  Умуд кутаз кIанзава, Гьукуматдин ва Россетдин куьмекдалди чавай и месэлаяр 
гьялиз алакьда.

Совещанидин нетижаяр райондин Кьил Нариман Абдулмуталибова кьуна. 
Анал килигай месэлайрин важиблувал къейд авунихъ, кимивилер ва гьял та-
хьанвай месэлаяр къалурунихъ галаз санал, райондин Кьили талукь къуллугъриз 
2021-2022-йисарин зулунни хъуьтIуьн сезондиз гьазурвилер акунин жигьетдай ту-
худай серенжемрин план туькIуьрунин тапшуругъни гана.

                                                                                                  Асият Мирзалиева,
                                                                                                     Хазран Кьасумов

       Дамахдивди рикIел хкизва
Тарихдиз вил вегьейла малум жезвайвал, 1922-йисуз В. Ленинан уьмуьрдин 

юлдаш Н. Крупскаядин теклифдалди Урусатда пионеррин организация тешкилна. 
Алай йисан 19-майдиз и тешкилатдин 99 йис  тамам хьана. И девирда аялрин орга-
низация фейи баркаллу рехъ, Советрин девирдин сифте, Ватандин ЧIехи дяведин 
ва гуьгъуьнлай Советрин властдин йи-
сара санлай пионеррин организацияди, 
кьилдин отрядри, дружинайрин, пио-
нерри авур хъсан крар, къазанмишай 
агалкьунар къе чна дамахдивди рикIел 
хкизва. Кьилди къачуртIа, «Гьамиша 
гьазур я!» лишандик кваз тухуз хьайи 
Вирисоюздин пионеррин килигунра–
соцсоревнованида чи райондин Вален-
тина Терешковадин тIварунихъ галай 
дружинади 3 йисуз 1-чкаяр кьунай, ам ВЛКСМ-дин Дагъустандин обкомдин ва пи-
онеррин организациядин Яру пайдахдиз лайихлу хьанай. Ихьтин крар-кIвалахар 
рикIел хтайла, закни дамахдин гьиссер акатзава. ГьикI лагьайтIа, за хейлин йисара 
Курхуьруьн 2-нумрадин юкьван школада пионервожатыйвиле кIвалах авурди я.

                                                                                                       Райсудин Набиев 

                    

                                      ПОСТАНОВЛЕНИЕ №232        от 20.05. 2021г.
Об утверждении членов Общественной палаты муниципального
                        района «Сулейман-Стальский район»
В соответствии со статьей 9 Положения об Общественной палате муниципаль-

ного района «Сулейман-Стальский район», утвержденного решением Собрания 
депутатов муниципального района «Сулейман-Стальский район» от 15 декабря 
2014 года № 240 постановляю: 

1. Утвердить состав (первая половина) Общественной палаты муниципального 
района «Сулейман-Стальский район» (прилагается).

2. Предложить утвержденному составу приступить к формированию полного со-
става Общественной палаты муниципального района «Сулейман-Стальский район».

3.Настоящее постановление опубликовать в газете «Кюринские известия» и 
разместить на официальном сайте муниципального района.

   Глава муниципального района                               Н. Абдулмуталибов

Объявление о начале формирования состава Обще-
ственной палаты муниципального района «Сулейман-
Стальский район» третьего созыва

В связи с началом формирования состава Общественной палаты муниципаль-
ного района «Сулейман-Стальский район» третьего созыва общественные объеди-
нения, зарегистрированные на территории муниципального района и созданные в 
целях защиты прав и законных интересов граждан, профессиональных и социаль-
ных групп, а также инициативные группы граждан, вправе направить представ-
ления о выдвижении кандидатов в члены Общественной палаты муниципального 
района «Сулейман-Стальский район».

Одно общественное объединение вправе предлагать не более одного кандидата.
Допускается самовыдвижение кандидатов в члены Общественной палаты.
К представлению о выдвижении кандидата или заявлению гражданина прила-

гаются документы предусмотренные Положением об Общественной палате муни-
ципального района «Сулейман-Стальский район».

Материалы о выдвижении кандидатур представляются в общий отдел админи-
страции муниципального района «Сулейман-Стальский район» (1 этаж, каб. №4).

Время приема документов: в рабочие дни с 8:00 до 17:00 часов.
Сроки приема документов: до 15 июня 2021 года.
Справки, можно получить по тел. 8 (960) 407 62 47,  8 (928) 524 48 07.

                                   СОСТАВ
Общественной палаты муниципального района 
«Сулейман-Стальский район» (первая половина)

Агарзаева Зухра Саидмагомедовна – 
1951 года рождения, образование выс-
шее, руководитель СДК с. Уллугатаг

Ахмедов Мусаиб Гаджибалаевич 
– 1950 года рождения, образование 
высшее, ветеран труда, Заслуженный 
работник сельского хозяйства Респу-
блики Дагестан, с. Новая Мака

Гаджимирзоев Загир Абдулкагиро-
вич – 1948 года рождения, образование 
высшее, ветеран труда, с. Ашага-Стал-
Казмаляр

Гусейнов Гусейн Имамович – 1945 
года рождения, образование высшее, 
директор музея Гасан-Эфенди Алка-
дарского, с. Алкадар

Махмудов Феликс Агамирзоевич – 
1956 года рождения, образование выс-
шее, директор МКОУ «Ашагастальская 
средняя общеобразовательная школа»

Мейланов Алимет Алиметович 
– 1948 года рождения, образование 

высшее, ветеран труда, Заслуженный 
работник сельского хозяйства Респу-
блики Дагестан, с. Касумкент

Муталибов Рамиз Абдулашимович – 
1950 года рождения, образование выс-
шее, ветеран труда, с. Юхари-Стал

Пирвелиев Февраль Аливердиевич – 
1953 года рождения, образование выс-
шее, учитель Шихикентской средней 
школы, с. Буткент

Узденов Агамирзе Узденович – 1949 
года рождения, образование высшее, 
ветеран труда, с. Даркуш-Казмаляр

Фаталиев Магомедбег Абдулфатахо-
вич – 1948 года рождения, образование 
высшее, врач-методист ГБУ РД «Су-
лейман-Стальская ЦРБ»

Ягибеков Ягибек Рамазанович – 1947 
года рождения, образование высшее, 
ветеран труда, Заслуженный работник 
сельского хозяйства Республики Даге-
стан, с. Касумкент.

«Сулейман-Стальский район» муниципальный райондин админи-
страциядин работникрин коллективди ва райондин Собранидин депу-
татри уьмуьрдин юлдаш Рагьимат кечмиш хьунихъ галаз алакъалу 
яз Ибрагьимов Играмудин Гьасановичаз, адан хизандиз ва мукьва-
кьилийриз башсагълугъвал гузва. 

Кьасумхуьруьн 1-нумрадин юкьван школадин муаллимрин 
ва техработникрин коллективди играми диде Рагьимат кечмиш 
хьунихъ галаз алакъалу яз Устаева Наидадиз, адан хизандиз ва 
мукьва-кьилийриз башсагълугъвал гузва. 

ОМВД России по Сулейман-Стальскому 
району предупреждает об ответственности 
за размещение, распространение материа-
лов экстремистского содержания.

Интернет - глобальная сеть - всемирная система объединенных компью-
терных сетей для хранения и передачи информации. Сегодня интернет и 
социальные сети стали неотъемлемой частью жизни современного челове-
ка. С развитием интернет технологий широкое распространение получили 
социальные сети. Пользователями социальных сетей и других ресурсов 
интернета являются представители разных слоев населения и возрастов, 
но наибольший их процент составляет молодежь. Интернет, а через него и 
социальные сети оказывают серьезное влияние на современную молодежь. 
Данная категория является наиболее восприимчивой и подверженной вли-
янию, так как у молодежи в основном отсутствуют четко сформированные 
позиции и взгляды.

Эти обстоятельства и Интернет возможности используются, экстре-
мистскими организациями для реализации своих идей, привлечения 
финансовых средств, обмена информацией, планирования и органи-
зации экстремистских акций, вовлечения в свою преступную деятель-
ность новых членов. Они позиционируют себя в выгодном свете пу-
тем размещения информации на своих сайтах о целях, задачах своей 
организации не упоминая о насилии. В целях получения финансовых 
средств нередко ими размещаются сообщения с просьбами о пожертво-
ваниях на благие цели.

В РФ  предусмотрена уголовная и административная ответственность за 
размещение и распространение материалов экстремистского содержания.

Федеральным законом «О противодействии экстремисткой деятель-
ности» запрещено распространение экстремистских материалов, а также 
их производство или хранение в целях распространения, включенных в 
Федеральный список экстремистских материалов. За эти деяния законода-
тельство РФ устанавливает соответственную ответственность физическим 
и юридическим лицам.

В частности, РФ устанавливает, что за осуществление экстремистской 
деятельности граждане РФ, иностранные граждане и лица без гражданства 
несут уголовную, административную и гражданские ответственности.

Так, ст. 20.3 КоАП РФ, предусмотрена административная ответствен-
ность за пропаганду и публичное демонстрирование нацистской атрибу-
тики и символики, а также за пропаганду и распространение атрибутики 
или символики экстремистских организаций. Правонарушитель заплатит 
от 1000р до 2000р., должностное лицо - от 1000 до 4000р., а юрид.ическое 
- до 50000р.

Так, ч 1 ст. 282 УК РФ, предусмотрена ответственность за то, что поль-
зователи размещают в сети Интернет материалы, которые признаны экс-
тремистскими по решению суда.

Часть 1 ст. 282 УК РФ предусматривает уголовную ответственность за 
действия направленные на возбуждение ненависти, либо вражды, а также 
за унижение достоинства человека либо группы лиц по признакам пола, 
расы, национальности, языка, происхождения, отношения к религии, а рав-
но и принадлежности к какой-либо социальной группе, совершенные пу-
блично, в том числе с использованием средств массовой информации либо 
информационно-телекоммуникационных сетей, включая сеть «Интернет», 
лицом за аналогичное деяние в течении одного года,-

Наказывается штрафом в размере от трехсот тысяч до пятисот тысяч 
рублей или в размере заработной платы или иного дохода осужденного 
за период от двух до трех лет, либо принудительными работами на срок 
от одного года до четырех лет с лишением права занимать определенные 
должности или заниматься определенной деятельностью на срок до трех 
лет, либо лишением свободы на срок от двух до пяти лет.

                                 ОМВД России по Сулейман-Стальскому району

                                       СПОРТ. СПОРТ. СПОРТ.                

Алай йисан 16-майдиз Сулей-
ман-Стальский райондин ЦIийи 
Макьарин хуьре са шумудра 
Дагъустан Республикадин ва Рос-
сиядин чемпион, 4 сеферда Евро-
падин ва 4 сеферда дуьньядин чем-
пион, спортдин лайихлу мастер, 
2001-2002-йисара «Россиядин 
лап хъсан спортсмен» тIварцIин 
сагьиб Рамидин Къазимегьамедо-
ван призар патал армрестлингдай 
(гъилер кьунай) республиканский 
турнир кьиле фена. Ам ЦIийи Ма-
кьарин хуьруьн поселенидин ад-
министрациядин куьмекни галаз 
райондин спортдин, туризмдин ва 
жегьилрин крарин рекьяй Коми-
тетди тешкилнавайди тир.

Турнирдиз спонсорвал Рами-
дин Къазимегьамедован хизан-
ди, ярар-дустари, «Новая Мака» 
алишверишдин кIвали авунвай.

Турнирда республикадин ше-
гьеррайни районрай атанвай 
100-дав агакьна спортсменри иш-
тиракна. Абурун арада республи-
кадин, Россиядин, Европадин ва 
дуьньядин чемпионарни призерар 
авай.

Мярекат ачухдайла тебрикдин 
келимаяр гваз спорткомитетдин 
директор Надыр Эфендиев, хуь-
руьн поселенидин администраци-
ядин кьил Асамудин Къазиагьме-
дов, Россиядин лайихлу тренерар 
тир Малик Тагьирбеков, Мурад 
Идрисов, армрестлингдай 8 се-
ферда дуьньядин чемпион Абдула 
Эльдаров, къайдаяр авачир жен-
герай машгьур спортсмен Малик 
Муртузалиев ва маса юлдашар 

Рамидин Къазимегьамедован турнир
рахана.

Къизгъиндаказ кьиле фейи акъ-
ажунра 65 килограммдин заланви-

ляй жегьилрин арада дуьньядин 
чемпион Замир Бабаева (Сулей-
ман-Стальский район), 80 кило-
граммдин заланвиляй дуьньядин 
чемпион Агьмад Къурбанова (Су-
лейман-Стальский район), 95 ки-
лограммдин заланвиляй спортдин 
мастер Аким Абдулаева (Табаса-
ран район) ва 95 килограммдилай 
виниз тир заланвиляй Балабег 
Къарабекова (Сулейман-Сталь-
ский район) 1-чкаяр кьуна.

Турнирдин эхирдай спор-
тсменри абсолютный катего-
риядай акъажунар тухвана. 17 

спортсмендин арада Агьмад 
Къурбанов гъалиб хьана.

Республиканский турнирда 1, 2 

ва 3-чкаяр кьур спортсменриз ме-
далар, кубокар, пулдин призар ва 
райондин спортдин, туризмдин ва 
жегьилрин крарай Комитетдин ди-
ректор Надыр Эфендиеван къулар 
алай талукь дережайрин дипломар 
гана.

Надыр Эфендиева чаз лагьай-
вал, спортдин лайихлу мастер Ра-
мидин Къазимегьамедован призар 
патал ЦIийи Макьарал республи-
канский турнир гьар йисуз кьиле 
тухуда.

Текст кхьейди ва шикил 
ягъайди Хазран Кьасумов я

                         Кьурагьа 3-чка кьуна
15-майдиз Кьурагьрин хуьре Ватандин ЧIехи дяведа Гъалибвилин 76 йис тамам хьуниз талукьар-

на мини-футболдай райондин командайрин арада турнир кьиле фена. Ана жаванрин 12 командади 
иштиракна. Абурун арада Сулейман-Стальский райондин командани авай. Райондин спортдин, ту-
ризмдин ва жегьилрин крарай Комитетдин директор Надыр Эфендиева чаз лагьайвал, командаяр 
турнирдиз хъсан гьазурвилер аваз атанвай, гьавиляй абурун арада акъажунарни къизгъиндаказ кьи-
ле фена.

Турнирда чи райондин командади приздин 3-чка кьуна.
Гъалибчи ва приздин чкаяр кьур командайриз кубокар, медалар, пулдин призар ва 1, 2, 3-дере-

жайрин дипломар гана.
                                                                                                                                      Х. Гьажибалаев

                             «Куьредин хабарар» газетдин 90 йис 

  90 йис газет патал гъвечIи 
уьмуьр туш. Девирар, вакъ-
иаяр къвез алатна, къудратлу 
гьукуматарни кваз вахтунин 
цIа кана. Амма абурукай рай-
ондин халкь хабардар авур га-
зет, ажалсуз феникс къуш хьиз, 
вири басхасрай саламатдиз 
акъатна, вичин баркаллу юби-
лейдихъ агакьнава. Ам хатадай 
хьайи кар туш - вири 90 йисан 
муддатда чи багъри газетдин 
далудихъ къадирлу халкь хьа-
на, кьиле - кар алакьдай регь-
берар, халисан пешекарар! 
Бинеда лагьайтIа - вичин тIвар 
чи райондал алай камалэгьли 
СтIал Сулейман!

Сулейман бубадин гьар са 
жавагьирди аршдиз лув рай-
ондин газетдин чинрилай гана. 

Баркаллу рекье
Ам чидай, адахъ галаз гьа 
йисара кIвалахай инсанрин 
рикIел хкунрай аквазвайвал, 
гзаф кIандай адаз багъри газет, 
ашкъиллудаказ иштиракдай 
адан кIвалахда.

Гьикьван ганва чи район-
ди республикадиз, уьлкведиз 
бажарагълу гафунин устадар! 
Абуру вирида чпин сифте ка-
мар райондин газетдилай къа-
чуна. И кардини адан важиблу-
вал ва гереквал къалурзава.

2001-йисалай газетдиз 
цIийи тIвар ганва, "Куьре" 
гаф авай тIвар. Ида газетдин 
къуллугъчийрин вилик цIийи 
месэлаяр эцигзава - неинки са 
чи, гьакI къваларив гвай рай-

онрин агьалийризни багъри-
вал авун!

Вири вичин баркаллу рекье 
"Куьредин хабарар" газетди 
культурадиз талукь месэлай-
риз чIехи фикир ганай. Къен-
лай кьулухъни гьакI жедай-
дахъ чна инанмишвал ийизва.

За жуван, райондин куль-
турадин вири работникрин 
патай квез алукьзавай юбилей 
мубаракзава. Газетдиз бахтар 
тIалабдай адет туш - за квез 
кIелдайбурун кьадар гзаф 
хьун тIалабзава. КIелдайбуруз 
чпиз, играми районэгълиириз, 
- чIехи тир бахтар!

Майрудин Бабаханов, рай-
администрациядин культу-
радин отделдин начальник, 
ДР-дин халкьдин шаир 

«Сулейман-Стальский район» муниципальный райондин адми-
нистрациядин работникрин коллективди ва райондин Собранидин 
депутатри играми ими Играмудин кечмиш хьунихъ галаз алакъалу 
яз Билалов Эльманаз, адан хизандиз ва мукьва-кьилийриз башсагъ-
лугъвал гузва. 


